
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՐԱԴԱՐԱՆՆԵՐԻ ՄԻԱՍՆԱԿԱՆ ՄԱՏԵՆԱԳԻՏԱԿԱՆ ՀԱՄԱՀԱՎԱՔ ԳՐԱՑՈՒՑԱԿԻ ՍՏԵՂԾՄԱՆ ԿԱՐԳԸ
ՍԱՀՄԱՆԵԼՈՒ ՄԱՍԻՆ
------------------------------------------------------------------------------------------------
 
«Գրադարանների և գրադարանային գործի մասին» Հայաստանի Հանրապետու​թյան օրենքի 12-րդ հոդվածի 1-ին մասի 9-րդ կետին համապատասխան` Հայաստանի Հանրապետության կառավարությունը  ո ր ո շ ու մ  է.
1. Սահմանել Հայաստանի Հանրապետության գրադարանների միասնական մատենագիտական համահավաք գրացուցակի ստեղծման կարգը` համաձայն N 1 հավելվածի։
2. Հայաստանի Հանրապետության էկոնոմիկայի նախարարին` առաջարկել «Ստանդարտների ազգային ինստիտուտ» փակ բաժնետիրական ընկերությանը մինչև 2013 թվականի դեկտեմբերի 1-ը ընդունել և գործողության մեջ դնել «Տեղեկատվության, գրադարանային և հրատարակչա​կան գործի ստանդարտների համակարգ»` Մատենագիտական գրառում։ Մատե​նագիտական նկարագրություն։ Ընդհանուր պահանջներ և կազմման կանոններ»  ստանդարտը։
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

 
Հավելված 
ՀՀ կառավարության 2012 թվականի
նոյեմբերի – ի    N    - Ն որոշման

Կ Ա Ր Գ
Հայաստանի Հանրապետության գրադարանների միասնական մատենագիտական համահավաք գրացուցակի ստեղծման 

I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով սահմանվում է Հայաստանի Հանրապետության գրադա​րան​​​ների միասնական մատե​նա​գի​տա​կան համահավաք գրացուցակի (այսուհետ` համա​հավաք գրացուցակ) ստեղծման գործընթացը:

2. Համահավաք գրացուցակը` մատենա​գիտական գրառումների ամբողջություն է, որը ներառում է գրադարանային հավա​քա​ծուների կազմը և բովանդակությունը:

3. Համահավաք գրացուցակը կազմված է գրադարանային փաստաթղթի (այսուհետ` փաստաթուղթ) նկարագրական հետևյալ բաժիններից.

1) վերնագիր (փաստաթղթի հիմնական վերնագիրը, ինչպես նաև այլ վերնա​գրեր (այլընտրանքային, զուգահեռ, այլ),

2) մտավոր պատասխանատուներ` տեղեկույթ փաստաթղթի մտավոր կամ գեղարվեստական բովանդակության ստեղծմանը մասնակցած անձերի կամ կազմակերպու​թյուն​ների վերաբերյալ, 
3) հրատարակություն` տեղեկույթ տվյալ հրատարակության փոփոխումների և առանձնահատկությունների վերաբերյալ՝ նույն փաստաթղթի նախորդ հրատարա​կու​թյան համեմատ: «Տարբերակ», «թողարկում», «խմբագրություն», «վերատպու​թյուն», ինչպես նաև նախորդ հրատարակություններից դրանք տարբերակող այլ տերմիններ,

4) հրատարակչական տվյալները` տեղեկույթ հրապարակման տեղի և ժամա​նակի, փաստաթղթի տարածման և պատրաստման մասին, ինչպես նաև տեղեկու​թյուն​ներ` այն պատրաստողի, հրատարակողի, տարածողի մասին, 
5) ֆիզի​կական նկարագրություն` տեղեկույթ էջերի, անհրաժեշտության դեպ​քում` դրանց չափսե​րի, պատկերազարդումների և ուղեկցող նյութի մասին. 

6) մատենաշարային նկարագրություն` տեղեկույթ բազմամաս փաստաթղթի վերաբերյալ, որի առանձին թողարկումը հանդիսանում է գրացուցակի կազմման նյութ:

7) ստանդարտ համար /կամ նրա այլընտրանքի/` նշվում են միջազգային ստան​դարտ համարները, որոնք կանոնագրված կարգով շնորհվել են փաստաթղթին: Ստան​դարտ համարները բերվում են ընդունված հապավումներով.

8) հասանելիութ​յան պայմաններ`​ տեղեկույթ փաստաթղթի գնի կամ համա​ռոտ տեղեկույթ փաստաթղթի հասանելիության այլ պայմանների մասին.

9) ծանոթագրու​թյուն` լրացուցիչ տեղեկություն փաստաթղթի մասին , որը չի տրվել նկարագրության այլ բաժիններում, օրինակ` տպաքանակը: 

4. Սույն կարգի համաձայն` Հայաստանի ազգային գրադարանը իրականացնում է համահավաք գրացուցակի համակարգումը և ձևավորումը:
II. ՀԱՄԱՀԱՎԱՔ ԳՐԱՑՈՒՑԱԿԻ ՍՏԵՂԾՈՒՄԸ
5. Համահավաք գրացուցակը ստեղծ​վում է սույն կարգի 3-րդ կետի նկարագրական բաժինների համաձայն` 2 ձևով՝

1) տպագիր (ընթացիկ և հետադարձ մատենագիտություն), 

2) էլեկտրոնային։

6. Համահավաք գրացուցակի կազմման գործում ընդգրկված են բոլոր պետական և հանրային գրադարանները, իսկ ոչ պետական և համայնքային գրադա​րան​​ներն ընդգրկվում են սեփական նախաձեռնությամբ` դրա վերաբերյալ դիմում ներ​կա​յաց​նելով Հայաստանի ազգային գրադարանին:

7. Էլեկտրոնային համահավաք գրացուցակի կազմմանը մասնակցող բոլոր գրադարանները Հայաս​տանի ազգային գրադարանի հետ կնքում են մատենագի​տական տեղեկույթի անվճար տրամադրման պայմանագրեր: Պայմանագրի օրինա​կելի ձևը հաստատում է լիազոր մարմինը:
8. Համահավաք գրացուցակի կազմման մասնակից գրադարանները ստաց​ված գրադարանային փաստաթղթերի վերաբերյալ սույն կարգի 3-րդ կետում նշված նկարագրա​կան տվյալները և իրենց մոտ առկա օրինակների քանակը 7 օրվա ընթացքում մուտքագրում են համահավաք գրացուցակում:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՐԱԴԱՐԱՆՆԵՐԻ ՄԻԱՍՆԱԿԱՆ ՄԱՏԵՆԱԳԻՏԱԿԱՆ ՀԱՄԱՀԱՎԱՔ ԳՐԱՑՈՒՑԱԿԻ ՍՏԵՂԾՄԱՆ ԿԱՐԳԸ
ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
ԸՆԴՈՒՆՄԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 

      «Հայաստանի Հանրապետության գրադարանների միասնական մատենագի​տա​կան համահավաք գրացուցակի ստեղծման կարգը սահմանելու մասին» Հայաստանի Հանրապետության կառավարության որոշման նախագծի ընդունումը բխում է «Գրադարանների և գրադա​րա​նային գործի մասին»  ՀՀ օրենքի 8-րդ հոդվածի պահանջից:
2. Ընթացիկ իրավիճակը և խնդիրները  

         Գրադարանների գործունեության կարևորագույն խնդիրներից է հանրությանը գրադարանային-տեղեկատվական ժամանակակից  համակարգի`  միասնական մատե​նա​գի​տա​կան համահավաք գրացուցակի միջոցով մատենագիտական գրառումների ամբողջությունը  ներկայացնելու է,  որը ներառում է գրադարանային հավաքածուների բովանդակությունը և քանակը: Միասնական մատենագի​տա​կան համահավաք էլեկտրո​նային գրացուցակի միջոցով յուրաքանչյուր քաղաքացու հասանելի կլինի իրեն անհրաժեշտ  փաստաթուղթը` անկախ կրիչից: 
3. Կարգավորման նպատակը և բնույթը
     Որոշման ընդունման անհրաժեշտությունը պայմանավորված է «Գրադարանների և գրադարանային գործի մասին» ՀՀ օրենքի կիրարկման ապահովմամբ:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության մշակույթի նախարարության աշխատակազմի մշակութային ժառանգության և ժողովրդական արհեստների վարչության  և Հայաստանի ազգային գրադարանի կողմից:
5. Իրավական ակտի կիրառման դեպքում ակնկալվող արդյունքը
Նշված որոշման ընդունմամբ հնարավոր կլինի ապահովել քաղաքացիների տեղեկույթից օգտվելու իրավունքը:

ՀՀ մշակույթի նախարար 



Հասմիկ Պողոսյան

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՐԱԴԱՐԱՆՆԵՐԻ ՄԻԱՍՆԱԿԱՆ ՄԱՏԵՆԱԳԻՏԱԿԱՆ ՀԱՄԱՀԱՎԱՔ ԳՐԱՑՈՒՑԱԿԻ ՍՏԵՂԾՄԱՆ ԿԱՐԳԸ ՍԱՀՄԱՆԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
      «Հայաստանի Հանրապետության գրադարանների միասնական մատենագի​տա​կան համահավաք գրացուցակի ստեղծման կարգը սահմանելու մասին» Հայաստանի Հան​րա​պե​տության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առա​ջացնում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՐԱԴԱՐԱՆՆԵՐԻ ՄԻԱՍՆԱԿԱՆ ՄԱՏԵՆԱԳԻՏԱԿԱՆ ՀԱՄԱՀԱՎԱՔ ԳՐԱՑՈՒՑԱԿԻ ՍՏԵՂԾՄԱՆ ԿԱՐԳԸ ՍԱՀՄԱՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵ​ՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
      «Հայաստանի Հանրապետության գրադարանների միասնական մատենագի​տա​կան համահավաք գրացուցակի ստեղծման կարգը սահմանելու մասին» Հայաստանի Հան​րա​պե​տության կառավարության որոշման նախագծի ընդունումը Հայաստանի Հանրապետության 2012 թվականի պետա​կան բյու​ջեում ծախսեր և եկամուտներ չի  առաջացնում:
Տ Ե Ղ Ե Կ Ա Ն Ք
«Հայաստանի Հանրապետության գրադարանների միասնական մատենագի​տա​կան համահավաք գրացուցակի ստեղծման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ  գերատեսչությունների   առաջարկությունների և դիտողությունների մասին
	Առարկության, առաջար​կության հեղինակը (առար​կության, առաջարկության ստացման ամսաթիվը)
	Առարկության,

առաջարկության
բովանդակությունը
	Եզրակացու- թյուն

	ՀՀ ֆինանսների նախարարու​թյուն
06.09.2012 

N1/4.3-2/11641-12             

                
	Նախագծի վերաբերյալ առարկություններ չունի` պայմանով, որ այն չի առաջացնի ՀՀ պետական բյուջեից լրացուցիչ հատկացումների անհրաժեշտություն:

	ՀՀ պետական բյուջեից լրացուցիչ հատկացումներ չեն պահանջվում:

	ՀՀ էկոնոմիկայի նախարարություն
05.09.2012

N  01/12.2.1/4548-12
	1. Որոշման նախագծի 2-րդ կետն առաջարկում ենք հանել, քանի որ համաձայն «Ստանդարտացման մասին» ՀՀ օրենքի 10-րդ հոդվածի 2-րդ մասի 1-ին կետի` ստանդարտացման ազգային մարմինն է ընդու​նում և գործողության մեջ դնում ազգային ստան​դարտները: Ներկայումս ստանդարտացման ազգային մարմին է ճանաչվել «Ստանդարտի ազգային ինստի​տուտ» փակ բաժնետիրական ընկերությունը:
Տեղեկացնում ենք նաև, որ համաձայն «Ստանդար​տացման մասին» ՀՀ օրենքի` ստանդարտացման ազգային մարմինը հաստատում և հրապարակում է ստանդարտացման ամենամյա ծրագիրը, որի մեջ առաջարկում ենք ընդգրկել «Տեղեկատվության, գրադարանային և հրատարակչական գործի ստան​դարտների համակարգ»-ից «Մատենագի​տա​կան գրառում։ Մատենագիտական նկարագրություն։ Ընդհանուր պահանջներ և կազմման կանոններ» ստանդարտի մշակումը։ Հետևաբար հայտնում ենք, որ ՀՀ մշակույթի նախարարությունը գրությամբ կա​րող է դիմել ՀՀ էկոնոմիկայի նախարարությանը` վերոհիշյալ ստանդարտի մշակումը ստանդարտաց​ման ամենամյա ծրագրում ներառելու առաջարկով:
	Ընդունվել է: Խմբագրված է:

	
	Նախագծով հաստատվող Կարգի նախագծի վերա​բերյալ հայտնում ենք հետևյալը.
2. Կարգի նախագծի 1-ին կետն առաջարկում ենք շարադրել հետևյալ խմբագրությամբ. «Սույն Կարգով սահմանվում են Հայաստանի Հանրապետության գրադարանների մատենագիտական համահավաք գրացուցակի (այսուհետ` համահավաք գրացուցակ) ստեղծման և կազմակերպման  հիմնական գործառույթները:»: Այս կետի շարադրանքում գործածված «միասնական» և «համահավաք» բառերը տվյալ նախադասության մեջ նույն իմաստն են արտահայտում, իսկ «սկզբունքները» բառը փոխարինված է տվյալ դեպքում առավել բնութագրական «հիմնական գործառույթները» բառակապակցությամբ:


	Ընդունվել է: Մասնակիորեն խմբագրվել է:

Չի ընդունվել, քանի որ

«միաս​​նական» և «համահա​վաք» բառերը տար​բեր նշանա​կություն ունեն, ինչպես նաև ամրագր​ված են  «Գրա​դարան​ների և գրադարանա- յին գործի մա​սին»» ՀՀ օրենքի 12-րդ հոդվածի 9-րդ կետում:

	
	3. Համաձայն «ԳՕՍՏ 7.76-96» ստանդարտի` Կարգի նախագծի 2-րդ կետը շարադրել հետևյալ խմբագրությամբ. «Համահավաք գրացուցակը որոշակի կարգով դասավորված մատենագիտական գրառումների ամբողջություն է, որն արտացոլում է հանրապետության գրադարանային ցանցի հիմնապաշարների կազմն ու բովանդակությունը, և առավել համապարփակ տեղեկույթ է տրամադրում գրադարաններում առկա գրականության վերաբերյալ:»:


	Չի ընդունվել, քանի որ կարգում օգտագործված շարադրանքը համապատաս- խանում է Օրենքի 4-րդ հոդվածի 12-րդ կետում ամրագրված հասկացությա- նը: 


	
	4. Համաձայն «ԳՕՍՏ 7.1-2003» ստանդարտի` Կարգի նախագծի 3-րդ կետը շարադրել հետևյալ խմբագրությամբ. «Համահավաք գրացուցակի մատենագիտական նկարագրության առարկա են հանդիսանում ցանկացած կրիչի վրա հրապարակված (այդ թվում` ավանդադրված) և չհրապարակված փաստաթղթերի բոլոր տեսակները – գրքեր, սերիալային և այլ շարունակական ռեսուրսներ, երաժշտական, քարտեզագրական, տեսաձայնային, արվեստի, նորմատիվ-տեխնիկական փաստաթղթեր, միկրոկրիչներ, էլեկտրոնային ռեսուրսներ, այլ եռաչափ արհեստական և բնական օբյեկտներ, փաստաթղթերի բաղկացուցիչ մասեր և միատարր ու տարասեռ փաստաթղթերի խմբեր: Համահավաք գրացուցակի մատենագիտական նկարագրության տեղեկատվական աղբյուր է փաստաթուղթն ամբողջությամբ։»
	Չի ընդունվել, քանի որ այդ ձևակերպումը ընդամենը թվարկում է փաստաթղթի տեսակները, իսկ վերջին նախա​դասությունը համընկնում էկարգում  գրած 3-րդ կետի բովան​դակությանը:  Պետք է նշել նաև, որ գրության 1-ին կետում նշված «ԳՕՍՏ»-երը ՀՀ ստանդարտնե- րով չեն հաստատվել:

	
	5. Կարգի նախագծի 4-րդ կետում անհրաժեշտ է հանել «միասնական» բառը:

	Չի ընդունվել: Տե՛ս 2-րդ կետի բացատրությունը

	
	6. Նախագծի 6-րդ կետում «գրադարանային փաստաթղթի» բառերը փոխարինել «հիմնապաշարներում առկա փաստաթղթերի» բառերով:

	Չի ընդունվել, օրենքում նման հասկացություն չկա:

	
	7. Նախագծի 8-րդ կետում «ստացված գրադարանային» բառերը փոխարինել «իրենց հիմնապաշարները համալրած» բառերով:

	Չի ընդունվել, օրենքում նման ձևակերպում չկա:

	
	8. Նախագծի 10-րդ կետն իմաստային առումով խմբագրման կարիք ունի:
	Ընդունվել է: Խմբագրված է:

	
	9. Նախագծի 11-րդ կետում անհրաժեշտ է հանել «միացված տվյալների հաղորդման լայնաշերտ ցանցով» բառերը, քանի որ վերջինիս իրականացման համար կառաջանա լրացուցիչ ֆինանսական միջոցների անհրաժեշտություն:


	Չի ընդունվել, որովհետև առանց այդ ցանցի, չի կարող գործել համահավաք գրացուցակը:

	
	10. 12-րդ կետի «վարումը» բառից հետո ավելացնել   «համաձայնեցված սույն Կարգի 7-րդ կետով նախա​տեսված գրադարանների հետ,» բառերով, քանի որ մասնակից գրադարանների հետ համաձայնեցումը կնպաստի թափանցիկության ապահովմանը, ինչպես նաև կորպորատիվ կառավարման մշակույթի ձևավորմանը: 


	Ընդունվել է: Խմբագրված է:

	ՀՀ արդարադատության նախարարություն 
19.09.2012

N 01/5727-12
	4. Նախագծում անհրաժեշտ բոլոր հարցերը կարգավորված չեն: Այսպես՝ նախագծի 5-րդ կետում հստակեցման կարիք ունի համակարգող խորհրդի կարգավիճակը և լիազորությունների շրջանակը:

	Ընդունվել է:
Խմբագրված է:

	
	6. Օրենսդրական տեխնիկայի կանոնները պահ​պանված չեն: Այսպես՝ 1) Նախագծի 1-ին կե​տում և նախագծով հաստատված «Հայաս​տանի Հան​րապետության գրադա​րան​ների միաս​նական մատենագիտական համահավաք գրացուցակի ստեղծման կարգ»-ի (այսուհետ՝ կարգ) վերևի աջ անկյունում նշված «Հավելված N 1» բառերն անհրաժեշտ է փոխարինել «Հավելված» բառով, քանի որ նախագիծը բաղկացած է միայն մեկ հավելվածից:

	Ընդունվել է :
Խմբագրված է:

	
	Կարգի 1-ին կետում անհրաժեշտ է «սահման​վում է» բառերը փոխարինել «կարգավորվում են» բառերով, իսկ «գործառույթները» բառը փոխարինել «գործառույթների հետ կապված հարաբերությունները» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:    

	Ընդունվել է:
Խմբագրված է:

	
	Նախագծի 5-րդ կետում նշված «հաստատվում է» բառերն անհրաժեշտ է փոխարինել «հաստատում է» բառերով՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:

	Ընդունվել է:
Խմբագրված է:

	ՀՀ կառավարություն   

25.10.2012

N 02/14.3/15381-12

ՀՀ վարչապետի խորհրդական Գ. Մալ​խասյանի դիտո​ղու​թյունները
	1. Նախագծի 2-րդ կետի վերաբերյալ հայտնում եմ, որ ստանդարտները ՀՀ կառավարության կողմից չեն հաստատվում: Բացի այդ, առկա է ստան​դարտնե​րի ստեղծման ժամանակացույց, որում տվյալ ստնադարտը չի ներառված: Սույն խնդիրը պետք է համաձայնեցնել ՀՀ էկոնոմի​կայի նախարարի հետ.

2. Գրադարանների միասնական մատենա​գիտա​կան համահավաք գրացուցակի վերա​բերյալ ՀՀ կառավարության կողմից պետք է կարգավորվեն «Գրադարանների և գրադա​րա​նային գործի մասին» Հայաստանի Հանրա​պետության օրենքի 9-րդ հոդվածի 3-րդ մասի 4-րդ կետով և 12-րդ հոդվածի 1-ին մասի 9-րդ կետով նախատեսված իրավահարաբերու​թյունները: Այս առումով կարգի 1-ին կետը չի բխում օրենքի պահանջից. 

 3. Համահավաք գրացուցակի հասկացու​թյունը հստակ տրված է օրենքի 4-րդ հոդվածի 1-ին մասի 12-րդ կետում, որին չի համապա​տասխանում կարգի 2-րդ կետը.
4. Խմբագրման կարիք ունի կարգի 3-րդ կե​տը, որից պարզ չէ թե "ինտելեկտուալ պա​տաս​խա​նատվություն, հրատարակություն, հրատարակ​չական տվյալներ, "ֆիզիկական նկարագրություն, մատենաշարային նկա​րագրություն, ստանդարտ համար /կամ նրա այլընտրանքի/ հասանելիու​թյան պայմաններ" հասկացությունները: Բացի այդ, փաստա​թութը չունի "լեզվական պատկանելություն".

5. Սույն կարգով չի նախատեսված գրադա​րան​ների միասնական մատենագիտական համահավաք գրացուցակի համակարգման և ձևավորման կարգ, թեև այդ մասին գրված է կարգի 4-րդ կետում.
6. 6-րդ կետում անհրաժեշտ է նշել ամփոփ կամ ըստ առանձին տեսակների (անկախ կրիչից) առանձնահատկությունները.
7. Կարգի 7-րդ կետից պարզ չէ, թե ինչ համա​կարգչային ծրագրի համաձայն է կազմվելու ցուցակը.
8. 9-րդ կետում նշված ժամկետները իրատեսական չեն.

9. Կարգի 10-րդ և 11-րդ կետերն իրար չեն հա​մա​պա​տասխանում: Մասնավորապես, եթե համահա​վաք գրացուցակի վարումն իրակա​նաց​վում է Հայաստանի Հանրապետության մշակույթի նախարարության պետական բյու​ջեով տրամադրված միջոցների հաշվին, ապա Հայաստանի ազգային գրադարանը չի կարող կնքել դրա վերաբերյալ պայմանագիր.

 10. 12-րդ կետը սույն կարգի կարգավորման առարկա չի հանդիսանում:


	Ընդունվել է : Խմբագրվել է: Միաժամանակ հարցը քննարկվում է ՀՀ էկոնոմի​կայի նախա​րարության հետ:
Ընդունվել է: 

Խմբագրվել է: 

Ընդունվել է: 

Խմբագրվել է: 

Ընդունվել է: 

Խմբագրվել է: 

Ընդունվել է: 

Խմբագրվել է 

Կետը հանվել է: 

Կետը հանվել է: 

Չի ընդունվել, կարծում ենք  իրատեսական է:

Ընդունվել է մասնակի: Կարգի 10-րդ կետը միա​վորվել է  7-րդ կետի հետ, իսկ 11-րդ կետը հանվել է: Պայմանագիրը  էլեկտրոնային գրա​ցուցակում տվյալ​ների ներբեռնման փոխադարձ պար​տավորու​թյունների և պատաս​խա​նատվություննե- րի մասին է լինելու:

Ընդունվել է: Կետը հանվել է:


ՀՀ մշակույթի նախարար 



Հասմիկ Պողոսյան







